
GOFYNIAD AM GYDSYNIAD SEILWAITH
Pwerau i newid y gofyniad neu ei effaith

Cyfarwyddydau bod ceisiadau i’w trin fel ceisiadau am gydsyniad seilwaith

(1) Os yw Gweinidogion Cymru yn rhoi cyfarwyddyd o dan adran 22 mewn perthynas a
datblygiad, caiff Gweinidogion Cymru—
(a) os oes cais am gydsyniad adran 20 wedi ei wneud mewn perthynas a’r
datblygiad, gyfarwyddo’r cais i gael ei drin fel cais am gydsyniad seilwaith;
(b) os yw person yn cynnig gwneud cais am gydsyniad o’r fath mewn perthynas
a’r datblygiad, gyfarwyddo’r cais arfacthedig i gael ei drin fel cais arfacthedig
am gydsyniad seilwaith.

(2) Caiff cyfarwyddyd o dan yr adran hon ddarparu bod darpariaethau penodedig mewn
unrhyw ddeddfiad (gan gynnwys deddfiad a gynhwysir yn y Ddeddf hon)—
(a) 1 gael effaith mewn perthynas a’r cais, neu’r cais arfacthedig, gydag unrhyw
addasiadau penodedig, neu
(b) 1’w trin fel pe cydymffurfiwyd & hwy mewn perthynas a’r cais neu’r cais
arfacthedig.

(3) Os yw Gweinidogion Cymru yn rhoi cyfarwyddyd o dan yr adran hon, rhaid i’r
awdurdod perthnasol atgyfeirio’r cais, neu’r cais arfaethedig, at Weinidogion Cymru
yn lle ymdrin ag ef ei hun.

(4) Os yw Gweinidogion Cymru yn ystyried pa un a ydynt am roi cyfarwyddyd o dan yr
adran hon ai peidio, caiff Gweinidogion Cymru gyfarwyddo’r awdurdod perthnasol
i beidio a4 chymryd unrthyw gamau pellach mewn perthynas a’r cais, neu’r cais
arfaethedig, hyd nes y bo Gweinidogion Cymru wedi penderfynu pa un a ydynt am
roi’r cyfarwyddyd ai peidio.

(5) Yn yr adran hon, ystyr “awdurdod perthnasol” yw—

(a) mewn perthynas a chais am gydsyniad adran 20 sydd wedi ei wneud, yr
awdurdod y gwnaed y cais iddo, a

(b) mewn perthynas a chais o’r fath y mae person yn cynnig ei wneud, yr
awdurdod y mae’r person yn cynnig gwneud y cais iddo.



